
УЎТ:631.811.98 

 

Атоева Р.О., Ғозиева Г.А. 

Бухоро давлат университети, r.o.atoyeva@buxdu.uz 

 

ҒЎЗА ҲОСИЛ ЭЛЕМЕНТЛАРИГА ЗЕРОКС 

ИММУННОСТИМУЛЯТОРИНИНГ ТАЪСИРИ 
 

Аннотация: Мазкур мақолада, турли хил меъёр ва муддатлардаги ЗЕРОКС иммунностимуляторини уч хил 

кўчат қалинлигида Бухоро-10 ғўза навида ҳосил элементларнинг ҳосил бўлиши ва сақланиб қолишига таъсири 

ўрганилган.  

Олиб борилган тадқиқот натижасига кўра, ҳар учала йилда ҳам, умумий ҳосил элементлари ва етилган 

кўсаклар сони бўйича энг юқори кўрсаткич 10-вариантда кузатилиб, 2020 йилда ўсимлик вегетациясининг охирги 

фазасида жами тўпланган кўсаклар сони 87,3% ни ҳамда назоратга нисбатан 18,7% юқори бўлишлиги аниқланди.  

Калит сўзлар: Бухоро-10 ғўза нави, кўчат қалинлиги, ЗЕРОКС ва ФИТОВАК иммунностимуляторлари, меъёр 

ва муддат, ҳосил элементлари 

 

Влияние иммуностимулятора зсерокс на элементы урожая хлопка 

Аннотация: В данной статье изучено влияние иммуностимулятора ЗЕРОКС при разных нормах и периодах  

на общее урожайность и сохранность элементов урожайности у сорта хлопчатника Бухара-10 трёх густота 

стояния.  

По результатам исследований за все  три года наибольший показатель по общее элементов урожайности и 

созревания коробочек наблюдался у варианта 10, а общее количество коробочек собранных в последнюю фазу 

вегетации растений в 2020 году составило определено на 87,3% и 18,7% выше контроля. 

Ключевые слова: cорт хлопчатника Бухара-10, густота стояния, иммуностимуляторы Зерокс и Фитовак, 

сроки применения и дозы расхода, элементы урожайность 

 

Influence of immunostimulator zerox on elements of cotton harvest 

Annotation: This article studied the effect of the immunostimulant ZEROX at different rates and periods on the overall 

yield and preservation of yield elements in the Bukhara-10 cotton variety of three standing densities. 

According to the research results for all three years, the highest indicator of the total yield and ripening of bolls was 

observed in option 10, and the total number of bolls collected in the last phase of the plant growing season in 2020 was 

determined to be 87.3% and 18.7% higher than the control. 

Key words: cotton variety Bukhara-10, standing density, immunostimulants Zerox and Fitovak, , yield elements 

 

Ўсимликлар ташқи муҳитнинг ноқулай шароитларига 

мослашиб, ўсиш ва ривожланишини давом этишида 

чидамлилик хусусияти муҳим роль ўйнайди. Чидамлилик 

даражаси индивидуал хусусиятга эга бўлиб, у ўсимликнинг 

турига, яшаш шароитига ва бошқа омилларга боғлиқ бўлади 

[1]. 

Қишлоқ хўжалигида табиатнинг ноқулай 

шароитларига, яъни стрессорларга (шўрланиш, жазирама 

иссиқ ва ҳ.к. ларга) нисбатан ўсимликларни чидамли 

бўлишида, уларда иммун тизимини пайдо бўлишида турли 

хил биостимуляторлар ва иммунностимулятордан 

фойдаланиш самарали натижаларни бермоқда [2] [3].  

Бухоро-10 ғўза навида контактли таъсир этувчи 

ЗЕРОКС иммуностимуляторини турли меъёр, муддатларда, 

3 хил кўчат қалинлигида қўллаб, ғўзанинг ҳосил 

элементларининг ҳосил бўлиши ва сақланиб қолиш ҳамда 

тўкилиш жараёнларига таъсири бўйича кузатувлар олиб 

борилди.  

Тадқиқот ишлари 2018-2020 йиллар давомида, Бухоро 

вилоятининг ўртача шўрланган, ўтлоқи ва аллювиалл 

тупроқларида олиб борилди. Дала шароитида ўтказилган 

кузатувлар ЎзПИТИ да ВНИИХСЗР да ишлаб чиқилган 

“Дала тажрибаларини ўтказиш услублари” ёрдамида 

ЗЕРОКС иммунностимулятори таъсирида Бухоро-10 ғўза 

навида ҳосил элементларининг ҳосил бўлиши, сақланиб 

қолиши ҳамда тўкилиш жараёнлари таҳлил қилинди [4]. 

2018 йил маълумотларига кўра, кўчат қалинлигини 

қанча миқдорда қолдирилганлигига ва ЗЕРОКС 

иммунностимуляторини қанча меъёр ва муддатларда 

қўлланилганлигига қараб, бир тупда ҳосил бўлган умумий 

ҳосил элементлари сони ва вегетация охирида жами етилган 

кўсаклар сони вариантлар бўйича турлича бўлганлиги 

аниқланди (1-расм). 

Сентябрь (пишиш фазасида) ойида олиб борилган 

кузатувлардан шу нарса маълум бўлдики, кўчат 

қалинлигини 80-90; 100-110; 120-130 минг туп/га қолдириб, 

ЗЕРОКС иммунностимулятори билан экиш олдидан 

чигитига 1-2-3 л/т ва ғўзанинг ўсув (2-4 чинбарг, шоналаш, 

гуллаш) даврларида 1-2-3 л/га + ПАВ 0,15 л/га меъёр билан 

ишлов берилган 7-8-9-10-11-12-13-14-15-вариантларда бир 

тупда ҳосил бўлган умумий ҳосил элементлари, етилган 

кўсаклар ва тўкилган ҳосил элементлари сони мос равишда: 

21,5-20,8-18,6-20,7-22,4-18,2-22,5-21,8-17,9 дона; 16,5-15,0-

12,0-17,0-16,7-12,5-16,5-15,8-12,0 дона ва 5,0-5,8-6,6-3,7-5,7-

5,7-6,0-6,0-5,9 дона интервални ташкил этди. Шунингдек, 

кўчат қалинлигини 80-90;100-110; 120-130 минг туп/га 

қолдириб экилган Бухоро-10 ғўза навига ҳеч қандай 

препарат қўлланилмаган назорат ва ФИТОВАК 

иммуностимулятори билан экиш олдидан чигитига 200 мл/т 

ва ғўзанинг ўсув (2-4 чинбарг, шоналаш, гуллаш) 

даврларида 200 л/га меъёр билан  ишлов берилган 1-2-3-4-5-

6-вариантларда умумий ҳосил элементлари, етилган 

кўсаклар ва тўкилган ҳосил элементлари сони мос равишда: 

19,8-19,8-17,0-22,5-21,4-17,4 дона; 14,5-13,8-10,7-16,0-15,7-

12,3 дона ва 5,3-6,0-6,3-6,5-5,7-5,1 донадан иборат эканлиги 

аниқланди.  

1-расм. ЗЕРОКС иммуностимуляторининг ҳосил элементларнинг ҳосил бўлиши ва тўкилишига таъсири 

 

Синалаётган вариантлар орасида юқоридаги 

кўрсаткичлар бўйича энг ижобий натижа кўчат қалинлиги 

80-90 минг туп/га қолдирилган Бухоро-10 ғўза нави 

етиштиришда чигитига ЗЕРОКС билан 2 л/т меъёрида 

ишлов берилган ва вегетацияси даврида 2 л/га + ПАВ 0,15 

л/га меъёрларда баргидан озиқлантирилган 10-вариантда 

кузатилди. 

 

 
2- расм. ЗЕРОКС иммуностимуляторининг ҳосил элементларнинг ҳосил бўлиши ва тўкилишига таъсири,  

2019 йил 

 

2019-йилда ҳам ҳосил элементларининг тўпланиши ва 

тўкилишини аниқлаш борасидаги тадқиқот натижалари 2018 

йилда олинган илмий натижалар каби умумий 

қонуниятларни такрорлаб, йилнинг қандай келишига, 

тупроқ, ҳаво ҳарорати ва тажриба даласида ўтказилган 

агротехник тадбирларга қараб, биометрик кўрсаткичлар у 

ёки бу даражани ташкил қилди (2- расм).  

Ўртача бир туп ғўзада тўпланган жами ҳосил 

элементлари ва етилган кўсаклар сони бўйича энг юқори 

натижа кўчат қалинлиги 80-90 минг туп/га ва экиш олдидан 

чигитига ЗЕРОКС билан 2 л/т ишлов берилган ҳамда 

ўсимлик вегетацияси (2-4 чинбарг чиқариш, шоналаш ва 

гуллаш) даврларида 2 л/га + ПАВ 0,15 л/га меъёрларда 

қўлланилган 10-вариантда вегетация охирига  келиб, 

умумий ҳосил элементлари сони 29,4 донани ва етилган 

кўсаклар сони 14,6 донани ташкил этди. Ундан кейинги 

ўринларда 11-13-вариантларда кузатилиб, мос равишда: 

умумий ҳосил элементлари сони 29,3 -29,1 та дан иборат 

эканлиги кузатилди.  

Кўчат қалинлиги 80-90 минг туп/га қолдирилган 

вариантларда 100-110; 120-130 минг туп/га қолдирилган 

вариантларга нисбатан умумий ҳосил элементлари сони бир 

туп ғўза ҳисобида юқори эканлиги аниқланди. Бунда, уч 

ёқлама, универсал ва контактли таъсир этувчи ЗЕРОКС 

ўсимлик таркибидаги ауксин ва этиленларнинг нисбатини 

тўғри бошқариши сабабли (ауксин миқдорини ошириб, 

этиленни камайтириши сабаб), ғўзада ҳосил 

элементларининг тўкилишини тартибга солди дейиш 

мумкин. 

2020-йилда ғўзадаги ҳосил элементларининг 

тўпланиши ва тўкилишини борасида олиб борилган 

тадқиқот натижалари йилнинг қандай келишига, тупроқ, 

ҳаво ҳарорати ва тажриба даласида ўтказилган агротехник 

тадбирларга боғлиқ равишда, кўрсаткичлар кўчат сони ва 

препаратнинг қўлланиш меъёрига қараб турлича бўлганлиги 

аниқланди (3- расм). 

3-расм. ЗЕРОКС иммуностимуляторининг ҳосил элементларнинг ҳосил бўлиши ва тўкилишига таъсири, 

 2020 йил 

 

Олиб борилган тадқиқот натижалари асосида, ўртача 

бир туп ғўзада тўпланган жами ҳосил элементлари ва 

етилган кўсаклар сони бўйича энг юқори натижа кўчат 

қалинлиги 80-90 минг туп/га ва экиш олдидан чигитига 

ЗЕРОКС билан 2 л/т ишлов берилган ҳамда ўсимлик 

вегетацияси (2-4 чинбарг чиқариш, шоналаш ва гуллаш) 

даврларида 2 л/га + ПАВ 0,15 л/га меъёрларда қўлланилган 

10-вариантда кузатилиб, вегетация охирига  келиб, умумий 

ҳосил элементлари сони 27,6 донани ва етилган кўсаклар 

сони 24,1 донани ташкил этди. Ундан кейинги ўринларда шу 

кўчат қалинлигида ўстирилган ЗЕРОКС ни 3 л/т; 3 л/га+ 

ПАВ 0,15 л/га ва ФИТОВАК ни 200 мл/т; мл/га меъёрларда 

қўлланилган 13-4-вариантларда кузатилиб, мос равишда: 

умумий ҳосил элементлари сони 22,3 -21,0 та дан иборат 

бўлди ва 1-назоратга (18,5 та) нисбатан 4-13-вариантларда 

тегишлича: 3,8-2,5 та ҳосил элементларининг сони кўп 

сақланганлиги кузатилди.   

Шундай қилиб, этилен – ҳосил тугунчаларининг 

тўкилишини кучайтирувчи модда ҳисобланиб, ауксин 

гормони эса ҳосил элементларини кўп миқдорда сақлаб 

қолинишида муҳим ўрин тутади. Агар кўсак банди соҳасига 

ауксин етиб келиши пасайиб, этилен миқдори ошиб 

кетганда целлюлоза, пектиназа ферментлари фаолиятининг 

фаоллашуви ҳисобига тугунча ва кўсакчаларнинг ўз 

танасидан ажралиш жараёни бошланади, улар ажралувчи 

қатламда ҳужайраларнинг парчаланишини келтириб 

чиқаради. Аксинча, кўсак банди соҳасига ауксин етиб 

келиши кучайиб, этилен миқдори камайганда, ўсимлик 

органларида озиқ моддаларнинг ҳосил элементлари бўйлаб 

тақсимланиш жараёнини цитокинин тўғри бошқариши 

туфайли, ҳар бир туп ўсимлик ҳисобига, гул тугунчалари ва 

кўсакчалар сони кўп миқдорда сақланади ва ҳосил мўл 

бўлади. Шу билан бирга, тугунча ва кўсакчаларнинг ҳамда 

барглар тўкилиши ва сақланиб қолишига бошқа омиллар 

(барқарор органик бирикмалар, цитокинин, кальций ва 

бошқалар билан таъминланганлиги) ҳам таъсир этади. 

Мухтасар қилиб айтганда, бир туп ғўзада ҳосил 

элементларнинг кўп миқдорда ҳосил бўлиши ва сақланиб 

қолиши кўчат қалинлиги ва препарат меъёрларига боғлиқ 

бўлиб, энг юқори кўрсаткич кўчат қалинлигини 80-90 минг 

туп/га қолдирилган ва препаратни экиш олдидан 2 л/т ва 

ўсув-амал даврларида 2л/га + ПАВ 0,15 л/га меъёрларда 

қўлланилган 10-вариантда кузатилиб, ўсимлик вегетацияси 

нинг охирги фазасида жами тўпланган кўсаклар сони 87,3% 

ни ташкил этиб, назоратга нисбатан 18,7% юқори 

бўлганлигини тадқиқот натижалари исботламоқда. 

